
Føremål 

Føremålet til Opplæringskontoret for søre Sunnmøre er å ha ansvar for opplæring og 

tilrettelegging for lærlingar og lærekandidatar i tråd med Opplæringslova og 

vedtektene.   

Opplæringskontoret for søre Sunnmøre er eit samarbeidsorgan mellom fleire 

medlemsbedrifter som har teke på seg opplæringsansvar i samsvar med fastsette 

læreplanar i aktuelle fag.   

Opplæringskontoret for søre Sunnmøre skal koordinere og støtte medlemmane si 

fagopplæring og medverke til at opplæringa held god fagleg kvalitet.   

Opplæringskontoret for søre Sunnmøre skal representere kommunane og 

medlemsbedrifter ut mot elevar i vidaregåande skule, samt vere bindeledd og 

kontaktperson mellom skule og lærebedrift. Opplæringskontoret for søre Sunnmøre 

skal aktivt arbeide med informasjonsformidling på opplæringsplassane.   

Opplæringskontoret for søre Sunnmøre skal gje råd om opplæringstilbod, analysere 

opplæringsbehov og utvikle planar for opplæring.   

  

Administrasjon  
Anne-Mari Pilskog er dagleg leiar. Ho er tilsett i 100 % stilling.   

Yvonne Sjåstad Beitveit og Julianne Nesset Kvalsund er opplæringskonsulentar, 

begge to i 80 % stilling.  

Opplæringskontoret leiger lokale med Arthurgarden, i Sjøgata 5 i Ulsteinvik.   

Opplæringskontoret brukar Nordea som bank. 

Herøy Kommune førte regnskap fram til 30 august 2024. Frå 1 september tok Driv    

AS over rekneskapen.  Revisjon for 2024 er BDO Revisjon. 

Opplæringskontoret er registrert i Brønnøysundregistrene med namnet:  

OPPLÆRINGSKONTORET FOR SØRE SUNNMØRE.   

Organisasjonsnummer er 912 314 634.   

Styret 2024 
Styreleiar -  Berit Lyngstad, vara: Astrid Dimmen -Volda kommune   

Nestleiar-    Cato Hansrud, vara:  Kari Rise-Ulstein kommune   

Styremedlem- Wenche Thorseth, vara: Else Skoge -Sande kommune   

Styremedlem- Elisabeth Warpe, vara: Nina Leine -Herøy kommune  

Styremedlem- Aasta Hamre vara: Rose Marie Thunem Nygård -Vanylven kommune  

Styremedlem- Viviann Johansen, vara: Trude Dalen - Hareid kommune   

Styremedlem- Idunn Lee Hofset, vara: Ingvild Aasen -Ørsta kommune   

Styremedlem- Arve Ertesvåg, vara: Arild Iversen - ikkje kommunale bedrifter  

Styremedlem- Hilde Ringen Hofset, vara: Eli Karin Kvalsund -Fagforbundet   

Lærlingrepresentant- Nora Bigset Aspevik  

   

Styremøte  
Opplæringskontoret for søre Sunnmøre har gjennomført seks  styremøte i 2024, to av dei 
var på teams. Årsmøtet vart gjennomført 10 april.  

   

Saker som styret har handsama/blitt orientert om i 2024  

• Årsmøtesaker  
• Økonomi og dagleg drift  
• Tilskot til medlemsbedrifter 
• Fylkesmeisterskap   
• Ny opplæringslov 

• Endring på vedtekter 
• Endring på medlemsavtale(samarbeidsavtale) 
• Informasjon om Erasmus+ 
• Kompetansehevingsmidlar 
• Rekruttering og inntak av lærlingar 
• Nytt rekneskapskontor og revisor 

  

Likestilling 
Diskrimineringslova sitt føremål er å fremje likestilling, sikre like moglegheiter og rettar, 
samt hindre diskriminering på grunn av etnisitet, nasjonalt opphav, avstamming, 
hudfarge, språk, religion og livssyn. Opplæringskontoret arbeider målretta for å fremje 
lova sine føremål innanfor arbeidet med å sikre gode opplæringstilbod til ungdommar.     

I styret sitt det seks kvinner og tre menn. Som vararepresentant sitt det ein mann og åtte 
kvinner. 

Det er ei oppgåve for valnemnda og årsmøtet å få jamnare kjønnsbalanse i styret. 

 

Arbeidsmiljø 
Det er i 2024 ikkje registrert yrkesskade eller uhell som har ført til skade. Sjukefråværet 
har i perioden vore lågt. Det fysiske arbeidsmiljøet er vurdert som trygt. 

Styret har arbeidsgivaransvar for dagleg leiar, mens dagleg leiar har ansvar for dei andre 
tilsette. 

 

 

 

 

 

 

 

 

 



 

Årsmelding 2024 

 

Litt om oss på Opplæringskontoret  
 

   

Anne- Mari Pilskog  
er tilsett som dagleg 
leiar.  

Anne-Mari har jobba hjå 
opplæringskontoret 
sidan november 2009.  
Har utdanning som kokk 
og som yrkesfaglærar 
innan restaurant og 
matfag. Ho har erfaring 
både frå hotell og 
institusjonskjøkken. 
Vidare  også litt erfaring 
som yrkesfaglærar.  

Anne-Mari bur i Brandal i 
Hareid kommune, med 
mann og hund, har tre 
vaksne barn og to 
barnebarn. Når ho ikkje 
er på jobb så brukar  ho 
fritida si på  trening, tur 
og strikking.  

Yvonne Sjåstad Beitveit 
har jobba som 
Opplæringskonsulent 
hjå opp læringskontoret 
sidan 2018. Utdanning 
som hjelpepleiar og 
yrkesfaglærarutdanning 
innan helse og 
oppvekstfag. Yvonne har 
lang og god erfaring 
innan faget. Ho har også 
vore med på å utarbeide 
nye læreplanar 
helsearbeidarfaget. 
Yvonne  har det daglege 
ansvaret for oppfølging 
av lærlingar og instruktør 
i helsearbeidarfaget.   

Ho bur i Myrvåg med 
mann to barn og katt. 
Yvonne brukar fritida på 
familie og venner. 

Julianne N. Kvalsund  
kom inn som vikar for 
Yvonne i 2021/2022. Vart 
tilsett i fast stilling i 
2024. 

Julianne har utdanning 
som barnehagelærar, ho 
har erfaring som 
pedagogisk  leiar og som 
styrar i barnehage.  

Hennar hovudansvar er 
for oppfølging av 
lærlingar og instruktørar 
i barn og 
ungdomsarbeidarfaget .  

Julianne bur i 
Snipsøyrdalen med 
mann, 3 barn og to 
kattar. Julianne brukar 
mykje av fritida si på å 
følgje opp sine tre jenter 
som alle spelar fotball. 

Forureining 
Gjennom den daglege drifta av Opplæringskontoret, blir det ikkje registeret noko 
forureining.  

Sidan Opplæringskontoret har fleire medlemsbedrifter  som ligg i andre kommunar enn 
der Opplæringskontoret leiger kontorlokale, brukar ein bil for å kome seg til.  

Dagleg leiar Anne-Mari og opplæringskonsulent Yvonne har elbil, og 
opplæringskonsulent Julianne har hybrid bil. 

 Utifrå målsettinga til Opplæringskontoret  med å vere tilgjengeleg for både lærling, 
instruktør og lærebedrift, er kontoret avhengige å bruke bil for å nå lærebedriftene.  

I den store samanheng er ikkje dette noko ein vurderer som ein risiko. 

 

Ny opplæringslov  
Frå 01.august tredde den nye Opplæringslova til. 

Dette  påverka ikkje den dagleg drifta, men vi måtte gjere ein del endringar på 
medlemsavtalen og vedtekter. Eit opplæringskontor er etter den nye Opplæringslova eit 
samarbeidsorgan. 

§ 6-18 Krav til samarbeidsorgan for lærebedrifter 
For å inngå avtale om lærekontrakt eller tilskot etter opplæringslova § 7-2 og § 7-8, 
eller bistå lærebedrifter med opplæring, må eit opplæringskontor ha godkjenning av 
fylkeskommunen som må meine at samarbeidsorganet bidrar til å sikre kvaliteten i 
opplæringa. 
 
For å få godkjenning må samarbeidsorganet ha vedtekter og vere registrert i 
einingsregisteret. Vedtektene skal som eit minimum ha definert eit relevant formål. 
 
For å få godkjenning må samarbeidsorganet vere vurdert av yrkesopplæringsnemnda 
som skal ta stilling til om samarbeidsorganet bidrar til å sikre kvaliteten i opplæringa. 
Fylkeskommunen skal leggje avgjerande vekt på den faglege vurderinga frå 
yrkesopplæringsnemnda. 
 
Samarbeidsorganet skal ha eit styre med minst éin representant for arbeidsgivarane, 
minst éin representant for arbeidstakarane og minst éin representant for elevar, 
lærlingar, praksisbrevkandidatar eller lærekandidatar. 
 
Lovdata.no 

Lærlingar knytt til Opplæringskontoret pr. 31.12.2024 
 

 

  

Aktive og avsluttande lærekontrakter 
Opplæringskontoret hadde 117 aktive lærekontrakter pr 01.01.2024. 
Ved årets slutt pr. 31.12.2024 var det 97.  
Totalt var det 155  lærlingar som hadde aktiv lærekontrakt heile eller delar av 2024. 
Av lærlingar, avslutta 50 læreforholdet sitt i løpet av 2024. 
8  lærekontraktar vart heva, dette p.g.a. flytting eller feil val av yrke. 
Medan det vart signert 38 nye lærekontraktar i 2024.  
59  av dei er no inn i sitt andre læreår, dei avsluttar læretida i løpet av 2025/26.  
 
 
 
 

0

2

4

6

8

10

12

14

Helse Bua Ernæringsk Byggdrifter IT drift



 

Årsmelding 2024 

 

Resultat av fagprøver i 2024   
Av 56  oppmeldte kandidatar, har 12 kandidatar fått resultatet «bestått meget godt» 
34 kandidatar fekk resultat «bestått» og 10  kandidatar fekk resultatet  
«ikkje bestått». 
 Ein del av dei som fekk «ikkje bestått»  
på førstegangsprøva, fekk gjennomført prøve nummer to og fekk då  
resultat  «bestått»  
Kontoret arbeider aktivt for å auke den  
fagleg kvaliteten og få fleire med karakter «bestått meget godt» 
 eller «bestått». 

     
Lærefaga med oppmeldingar  Oppmeldte Oversikt samla resultat i alle fag  
Barne- og ungdomsarbeidarfaget 
Helsearbeidarfaget 
Ernæringskokkfaget 
IT Driftsfag 
 

     56  12   Bestått meget godt 
34   Bestått 
10 ikkje bestått 
(1 fekk bestått på fagprøve nr 2) 
 
 
 
 
 
 

Medlemsbedrifter og lærlingar i 2024 
Pr. 31.12.24 er det 15 aktive medlemsbedrifter, og 97 aktive lærlingar i 
Opplæringskontoret. 

Opplæringskontoret har pr. 31.12.2024 19 medlemsbedrifter. 

Opplæringskontoret er gjennom sine lærebedrifter  godkjent i åtte ulike lærefag. 

Ved utgangen av 2024 hadde  616  lærlingar bestått fagprøve gjennom 
Opplæringskontoret og medlemsbedrifter sidan 1997. 

 

 
 



 

Årsmelding 2024 

Rekruttering 
 

Rekruttering i 2024 blei fordelt på dei aktuelle faga slik:

 
Pr.31.12 hadde Opplæringskontoret til saman 96 aktive lærlingar  

 

Læretid i Europa                       
 

I 2024 søkte Opplæringskontoret om å bli med på tre  Erasmus+  prosjekt og fekk 
søknadane innvilga på alle tre. Dei tre prosjekta som er til Tyskland og Gran Canaria for 
Barn og ungdomsarbeidarfaget og Danmark for helsearbeidarfaget. 

Erasmus+ er EUs program for utdanning, opplæring, ungdom og idrett. Det er det største 
utdanningsprogrammet i verda, med eit budsjett på 26,5 milliardar euro for perioden 
2021-2027. 

I januar reise to lærlingar til Gran Canaria  dei var der i 3 månader og hadde praksis hjå 
den Norske skulen i Arguineguin. Anne-Mari og Julianne reiste i februar på besøk for å 
følge opp lærlingane frå Møre og Romsdal. I tillegg til å besøke våre eigne lærlingar 
besøke og lærling i frisørfaget og kokkefaget. I tillegg til reiseliv og salsfaget. 

26 august reise to  lærlingar i helsearbeidarfaget til Danmark og Esbjerg kommune der 
dei har vore i 3 månadar av læretida si i haust. Yvonne var på besøk for å følgje opp, og 
ho var med dei når dei avslutta og reiste heim. 

 Erasmus+ prosjektet Tyskland er i januar 2025.  

Erasmus+ prosjekt er ei flott tilbod vi kan gi til våre lærlingar og  det bidreg også til  
tilsette får ei anna arbeidsoppgåve som krev både organisering og reising. Dei er med på 
forberedande besøk, blir med  kandidatane når dei reiser, er på oppfølgingsbesøk og 
hentar dei heim når prosjekta er ferdige. 

           

 

 

 

 

Fylkesmeisterskap i helsearbeidarfaget 
3 mai  vart det arrangere fylkesmeisterskap i helsearbeidarfaget saman med andre 
opplæringskontor frå regionen, lokale vidaregåande skular og fylkeskommunen. 
Fylkesmeisterskapen blei arrangert i Ørsta der 3 modige og dyktige helsefaglærlingar 
deltok. Vi var så heldige at vår deltakar, Pia gjekk av med sigeren og skal representere 
Møre og Romsdal i Norgesmeisterskap 1-3  april 2025 i Førde. 

 
     

 

 

 

 

Kurs, samlingar og møter i regi av Opplæringskontoret 
I løpet av 2024 har det blitt arrangert  mange ulike kurs og samlingar for lærlingane i dei 
ulike lærefaga som, ergonomi og forflyttingskurs, førstehjelpskurs,  kurs i partering og 
filetere , fagprøvesamling , introduksjonsveke for nye lærlingar og sommaravslutting. 
Det har også vore ein del fagsamlingar det ein jobbar med kompetansemåla i 
læreplanen. 

Det har også blitt kurs/samling for instruktørar både fysiske og på teams. 
Nytt for 2024 var at vi arrangerte kveldskurs for tilsette i våre medlemsbedrifter som 
ønskjer å ta fagbrev som privatist, del 1 vart gjennomført i 2024 og del 2 blir i 2025. 
Gjennom året blir det mange møter både fysisk og på teams, med ulike 
samarbeidspartar. 

 
 

 

 

Kompetansehevingsmidlar 
Kvart år får vi moglegheit til å søke på kompetansehevingsmidlar. I år fekk vi innvilga  
50 000 kr  og dei vart brukt til å ta med seg faglege leiarar, instruktørar, prøvenemnd og 
lærarar i ernæringskokkfaget, turen gjekk til Trondheim.  Anne-Mari var med frå 
opplæringskontoret, og saman reiste alle oppover med buss tidleg tysdag 01.oktober. 
Tysdag ettermiddag var vi på besøk hjå Strinda vidaregåande, der fekk vi både 
informasjons og flott omvising av lokalitetane til restaurant og matfag av  avdelingsleiar 
Geir Rune Larsen . 
Onsdag brukte vi dagen på St. Olavs hospital, der vart vi møtt av ein engasjert og dyktig 
gjeng som gav oss informasjon om korleis dei organisere lærlingordninga på sjukehuset, 
vi fekk også innblikk i korleis fagprøva i Trøndelag blir gjennomført. Torsdag var det å 
sette seg på bussen å reise heim Dette vart tre dagar fylt med inspirasjon og 
erfaringsutveksling, som alle vil ta med seg vidare i kvardagen. 

Kvalitetssikring 
Tett oppfølging av lærlingane og instruktørane er viktig for å sikre kvalitet i opplæringa. 
Læreplanen i faget og arbeidsoppgåvene på den enkelte arbeidsplass legg rammene for 
innhaldet i opplæringa. 

Det er viktig med jamleg vurdering av lærlingen si utvikling i forhold til måla i læreplanen. 
For at vi skal vere ei god lærebedrift som sikrar eige rekrutteringsgrunnlag og gir 
lærlingane god opplæring, er det viktig at vi kontinuerleg driv vurdering og ser på korleis 
vi som lærebedrift planlegg, gjennomfører og evaluerer opplæringa.  

Digitale lærebøker (olkweb) gjer at vi lettare kan følgje med kvar einskild lærling og 
bedrift. 

Opplæringskontoret har også ulike kvalitetssystem  som dei må halde seg til. Dette er 
system som Næring og Kompetanseavdelinga i Møre og Romsdal fylkeskommune har 
bestemt at vi skal følgje. 

§ 2-1.Grunnlaget for vurdering 
Grunnlaget for vurdering i videregående opplæring er opplæringens samlede mål slik de 
kommer til uttrykk i den generelle delen av læreplanen og i læreplanene for de enkelte fag og 
kurs. 
 
Vurderingen skal gi uttrykk for i hvilken grad den enkelte elev/lærling har nådd opplæringens 
mål (individnivå). 
 
Vurderingen skal også gi uttrykk for i hvilken grad skolens/lærebedriftens organisering, 
tilrettelegging og gjennomføring av opplæringen bidrar til å nå de mål som er fastsatt i de 
fagspesifikke og den generelle delen av læreplanene. 

 

Rekrutteringspatruljen 
Rekrutteringspatruljen er ofte dei som startar året med skulebesøk her hos oss. Ein flink 
gjeng reiste i januar og februar rundt til alle 10 klasser på Søre Sunnmøre. I tillegg var dei 
på Ørsta og Herøy vidaregåande skule.  

I oktober reiste Yvonne til Oslo med ei ny rekrutteringspatrulje i regi av 
Jobbvinner. 

Desse 6 skal i 2025 på besøke alle 10 klassene på Søre Sunnmøre, 
samt klassene med Vg1 helse og oppvekst, Vg2 barne- og 
ungdomsarbeidarfaget, og Vg2 helsearbeidarfaget. 

Vi ser at det er viktig at ungdom snakkar til ungdom, det er den måten ein når best fram 
med informasjon. 

Vidaregåande skule 
Opplæringskontoret i samarbeid med medlemsbedriftene, bør prioritere å forsterke 
samarbeidet med dei vidaregåande skulane i vårt distrikt. Yrkesfagleg fordjuping(FFY)  er 
den arenaen medlemsbedriftene kan bruke for å rekruttere til dei ulike yrka samfunnet 
har behov for. Vi har mykje å hente på å skape kontakt med unge som kanskje vil søkje til 
ledige læreplassar, eller som på anna vis kan vere attraktive som arbeidstakarar.  Vi må 
jobbe med å framsnakke både yrket og arbeidsplassar 

 

Kompetanse og næringsavdelinga i Møre og Romsdal 
fylkeskommune 
Vår viktigaste samarbeidspartnar er Møre og Romsdal fylkeskommune, avdeling 
kompetanse og næring. Vi har godt samarbeid med vår rådgivar Linn Helen Falk og andre 
på avdelinga Kompetanse og næring. 

I 2024 vart det arrangert ei samlingar for alle Opplæringskontora i Møre og Romsdal og 
kompetanse  - og næringsavdelinga på fylket . Det  var to dagars samling i Geiranger. 

Gjennom året har det også blitt gjennomført nokre felles teams møter. 

 
Oversikt over tilskot gjennom året 2024 
Gjennom året  2024 har opplæringskontoret handtert 155 lærekontrakter 

Vi får kr 7328 for basis 1 og kr 5728 for basis 2. Men vi skil ikkje mellom basis 1 og 2 på 

utbetaling, berre for dei som er under ordninga «fagbrev på jobb» der betalar vi ut 20 000 

kr for 6 månader, dette er kandidatar som allereie har faste stillingar i kommunane. 

Desse kontraktane er fordelt mellom basistilskot 1 og basistilskot 2, og kandidatar i 

ordninga «fagbrev på jobb» og «yrkesfagleg rekvalifisering».  

01.01.24- 30.06.24 fekk vi utbetalt eit tilskot på kr 4 309 690,- og av det vart det utbetalt 

kr 2 520 640,- til våre medlemsbedrifter med aktive lærlingar. 

01.07.24- 31.12.24 var utbetalinga på kr 3 973 083,- og vi betalte vidare ut til våre 

medlemsbedrifter kr 2 283 281,- 

Økonomi, rekneskap og årsresultat 
Lærlingtilskot frå fylkeskommunen er Opplæringskontoret si inntektskjelde pluss 
medlemsavgift. 

Fylkeskommunens tilskot til lærebedrifter avhenger av lærlingens alder og tidlegare 
gjennomført utdanning det vil sei basis 1 eller basis 2 

Herøy Kommune førte regnskap fram til 30. september 2021. Frå 1. oktober tok Driv 
Økonomi AS over rekneskapen. 

BDO Revisjon, har revisjonen for Opplæringskontoret. 

Økonomien til kontoret har vore stabil god dei siste åra 

På årsmøtet i 2023 vart det vedtatt at ein skulle ha ei overføring på 25.000 kr pr. halvår pr. 
lærling til lærebedriftene. 

Årsrekneskapen viser følgjande :       2024                              2023  

  

Driftsinntekter     kr 8438 495       kr 7653 849 

Driftsutgifter    kr 7827 570       kr 7313 108                  

Brutto driftsresultat   kr   610  925         kr   340 740    

Renteinntekter/kostnader  kr        4936       kr        1481  

                                                                      

Netto driftsresultat/årsresultat    kr 615 861                       kr    342 222  

 

Vidare drift 
Økonomien til Opplæringskontoret er basert på tilskot frå fylkeskommunen i Møre og 

Romsdal, og ut frå kor mange lærlingar vi har.  

 

Kontoret er i positiv utvikling. Med vi må jobbe målbevist framover for å auke lærlingtalet i 

lag med våre medlemsbedrifter og andre samarbeidspartar. 

Avslutningsvis 
Året 2024 har vore eit aktivt og lærerikt år. 
Det har vore 155 lærekontrakter knytt til Opplæringskontoret i 2024. 
I 2024 signerte  vi 38 nye lærekontrakter dette er ein nedgang på ca 40% 
Opplæringskontoret og medlemsbedriftene må aktivt jobbe med å informere om læretid 
og framsnakke faga for å auke rekrutteringa. 
 
56 kandidatar vart opp meldt opp til fagprøve, 12 kandidatar fekk resultatet «bestått 
meget godt» 34 kandidatar fekk resultat «bestått» og 10  kandidatar fekk resultatet  
«ikkje bestått». 
Opplæringskontoret må  arbeider vidare for å auke den fagleg kvaliteten ut til våre 
bedrifter og lærlingar for at fleire skal få karakter «bestått» eller «bestått meget godt». 

I 2024 starta 26  kandidatar i ordninga «fagbrev på jobb» og i ordninga «Yrkesfagleg 
rekvalifisering». Pr 31.12.24. har vi 19 kandidatar i denne ordninga.  

Vi avslutta året med 96  lærlingar fordelt på fem ulike lærefag.   

Gjennom dette året har vi også vore med på tre  ulike Erasmus + prosjekt, som bidreg til 
nye utfordringar både for lærlingar og vi tilsette .  

At vi har vore tre  tilsette på kontoret i 2024 har vore heilt nødvendig i forhold til aktivitet 
vi har på kontoret. Vi gjennomfører både kurs og samlingar for til lærlingar og instruktørar 
og ikkje minst den daglege  oppfølginga som ulike møter  og oppfølging på den digitale 
opplæringsboka (Olkweb) 

Men med eit  godt samarbeid mellom dei ulike aktørane, som vedkjem fagopplæringa i 
vår region, så må det viktigaste målet vere å kunne gi ungdomane eller unge vaksne ei 
fagutdanning.  

 Med god fagkunnskap og rette haldingar, så  har vi klart å gi utdanning til dei som vil 
bruke dette i vidare i vår region, dette er» ein vinn-vinn situasjon» , så målet  må vere at 
alle medlemsbedrifter tek inn lærlingar og at dei tek inn lærlingar i samsvar med behovet 
for rekruttering i  framtida. 

